App. Civ. 766/18/1

QORTI TAL-APPELL
IMHALLFIN

S.T.O. PRIM IMRALLEF MARK CHETCUTI
ONOR. IMHALLEF JOSEPH R. MICALLEF
ONOR. IMRALLEF TONIO MALLIA

Seduta ta’ nhar |-Erbgha, 29 ta’ Marzu, 2023.

Numru 34

Rikors numru 766/2018/1 TA

E M P Properties Ltd (C 29619)

V.

Jason Grech

II-Qorti:

1. Dan huwa appell tal-konvenut Jason Grech minn sentenza tal-
Prim’Awla tal-Qorti Civili, moghtija fl-1 ta’ Marzu 2021, u li hija dwar
azzjoni ghall-ezekuzzjoni ta’ konvenju li giet mibdija fuq is-sahha tal-

Artikolu 1357(2) tal-Kapitolu 16 tal-Ligijiet ta’ Malta;

2. B’rikors manluf tal-20 ta’ Lulju 2018, |-attri¢i appellata fissret i fl-20
ta’ Dicembru tas-sena 2017, il-partijiet iffirmaw konvenju dwar it-
trasferiment ta’ dar bl-isem ‘Jason House’, li tinsab fi Triq Bir ir-Riebu
gewwa r-Rabat Malta, u dan kif deskritta ahjar f‘Dok A’ li gie mehmuz
flimkien mar-rikors mahluf, u li huwa kopja tal-istess konvenju li dwaru
hija din il-kawza. Tghid li fis-16 ta’ Marzu 2018, il-konvenut baghat
jinfurmaha li I-perit kien i¢¢ertifika hsarat strutturali fis-sagaf tal-fond
mertu tal-konvenju, u minhabba fhekk il-konvenju kellu jithassar.
Tispjega li hija ma tagbilx ma’ din il-pozizzjoni tal-venditur prospettiv u
tinsisti li I-kundizzjoni fi klawsola 8.1(d) tal-konvenju giet espressament
miktuba favur taghha biss, u b’hekk ma taghti I-ebda jedd lill-konvenut
sabiex jinhall mir-rabta kuntrattwali. Tghid li ghalkemm interpellat lill-
konvenut kemme-il darba sabiex jersaq ghall-att finali u nsistiet li tixtri I-
proprjeta kif deskritta fil-konvenju u dan anke b’rinunzja ghall-kundizzjoni
8.1(d) tal-istess konvenju, il-konvenut baga’ m’ghamel xejn minn dak
mitlub u minhabba fhekk hija kellha tirrikorri kemm ghal dawn il-
proceduri, kif ukoll ghall-hrug ta’ mandat ta’ inibizzjoni (Mandat Nru
1011/2018JRM). Fid-dawl ta’ dan, I-attrici appellata talbet lill-Qorti
sabiex:

“a) Tikkundanna lill-konvenut sabiex fi Zzmien qasir u perentorju jersaq
ghall-pubblikazzjoni tal-kuntratt ta’ bejgh tal-proprjeta mertu tal-
konvenju datat 20 ta’ Dicembru 2017 ossia d-dar bl-isem ‘Jason
House’, bin-numru ufficjali erbgha u ghoxrin (24) inkluz il-garage
adjacenti mad-dar (li gabel kien salott parti mid-dar) li jgib in-numru
sitta u ghoxrin (26), gja tlieta u tmenin (83) u qabel tlieta u tmenin u
erbgha u tmenin (83 u 84), fi Triq Bir ir-Riebu, gewwa r-Rabat Malta,
bid-drittijiet u |-pertinenzi kollha taghha nkluz I-arja libera taghha u s-
sottosuol u kif ukoll il-bitha li tifforma parti integrali mid-dar, flimkien

ma’ zewgt ikmamar tas-sodda, kcina bil-cooker u I-fridge inkluz il-
mejda u s-siggijiet fil-k¢ina u wall unit zghir u sufan li jinsabu fid-dar, u
dana kif ahjar deskritt fl-istess konvenju;

b) Tinnomina lin-Nutar Dr Pierre Attard sabiex jippubblika I-att finali,
fjum, lok u hin i tistabilixxi I-Qorti u jekk ikun il-kaz tinnomina kuraturi
biex jirrapprreZzentaw l-eventwali kontumacja fuq I-att;

c) Fl-eventwalita’ li jigi gudizzjarjament ikkonfermat li I-konvenut ma
Jkunx fposizzjoni li jittrasferixxi I-proprjeta’ de quo, il-konvenut qed jigi
mizmum responsabbli ghal hlas tad-danni kollha sofferti mis-socjeta
esponenti;

d) Tillikwida I-istess danni jekk hemm bzonn bl-opera ta’ periti
nominandi, liema danni ghandhom inter alia jikkonsistu fil-valutazzjoni
ta’ prezz akbar li s-so¢jeta’ esponenti jkollha thallas ghax-xiri ta’
proprjeta’ simili ta’ dik mertu tal-konvenju, kif ukoll ghall-ispejjez
notarili u peritali, u kif ukoll spejjez ancillari ohra;

e) Tikkundanna lill-konvenut biex ihallas lis-socjeta’ esponenti dawk
id-danni hekk likwidati;

Bl-ispejjez, inkluz dawk tal-mandat ta’ inibizzjoni 1011/2018JRM u kif
ukoll tal-ittri ufficjali tat-18 ta’ April 2018 bin-numru 1312/18 u tad-19
ta’ Gunju 2018 bin-numru 2139/18, kontra |-konvenut, minn issa ngunt
ghas-subizzjoni.”

3. Bi twegiba mahlufa li giet imdahhla fil-5 ta’ Ottubru 2018, il-
konvenut appellant laga’ ghat-talbiet tal-kumpanija attri¢i billi ressaq
ghadd ta’ e¢cezzjonijiet fil-mertu. Fl-ewwel e¢cezzjoni, il-konvenut barra
milli gies it-talbiet tal-kumpanija attrici bhala nfondati fil-fatt u fid-dritt,
spjega li I|-konvenju tal-20 ta’ Di¢embru 2017 kien soggett ghal
kondizzjoni rizoluttiva espressa li avverat ruhha hekk kif instabu difetti
strutturali fil-fond soggett ghall-konvenju. Fit-tieni ec¢ezzjoni, I-konvenut
imbaghad argumenta li I-konvenju in kwistjoni huwa fil-forma ta’ kuntratt
bilaterali u b’hekk skont I-Artikolu 1233 tal-Kodi¢i Civili, I-ebda parti ma

tista’ tirrinunzja jew tbiddel, jew inkella ma taghtix effett ghal xi kundizzjoni

li hemm fih, u dan bla ma jkun hemm emenda bil-miktub li tkun iffirmata
miz-zewq partijiet skont ma’ jipprovdi I-Artikolu 1233 tal-Kodiéi Civili. Fit-
tielet e¢cezzjoni, il-konvenut imbaghad spjega li skont klawsola 12 tal-
konvenju, ix-xerrej ghandu I-jedd li jassenja d-drittijiet tieghu fuq il-
konvenju, u b’hekk huwa jista’ jisfa pregudikat u dan billi jkun soggett ghal
azzjonijiet legali minhabba d-difetti strutturali konstatati mill-perit tax-
xerrej. Fir-raba’ ecéezzjoni I-konvenut imbaghad argumenta li sa gqabel
ma skada |-konvenju, id-Dipartiment tat-Taxxi Interni gatt ma gie nfurmat
b’xi emenda tal-konvenju. Fl-ahhar ec¢¢ezzjoni, il-konvenut ec¢c¢epixxa li

t-talbiet I-ohra kollha tal-attri¢i huma f'kull kaz ‘superfluwi’;

4. B’sentenza moghtija fl-1 ta’ Marzu 2021, I-Ewwel Qorti qatghet din
it-tilwima billi ghar-ragunijiet hemmhekk moghtija, filwaqgt li ¢ahdet I-
eccezzjonijiet kollha tal-konvenut, laqghet I-ewwel zewg talbiet tal-attrici
appellata u wara li nnominat lin-Nutar Dr. Pierre Attard sabiex jippubblika
[-att finali, ordnat li I-pubblikazzjoni tal-kuntratt ghandha ssir gewwa I-bini
tal-Qrati tal-Gustizzja fil-Belt Valletta, nhar it-Tnejn 3 ta’ Mejju 2021 fil-
11:00am, kif ukoll hatret lil Dr. Richard Sladden bhala kuratur sabiex
jidher minflok il-konvenut fkaz li dan tal-ahhar jonqos milli jidher ghall-
pubblikazzjoni tal-att in kwistjoni. Filwaqt li astjeniet milli tgis il-bgija tat-
talbiet, I-Ewwel Qorti ordnat ukoll lill-konvenut sabiex jaghmel tajjeb ghall-

ispejjez kollha tal-kawza, kif ukoll dawk marbuta mal-mandat ta’

inibizzjoni Nru. 1011/2018JRM u l-ittri uffi¢jali bin-numru 1312/18 u

2139/18;

5. B’rikors ta’ appell li gie mdahhal fis-17 ta’ Marzu 2021, il-konvenut
appellant fisser li hassu aggravat bis-sentenza tal-Ewwel Qorti, u ghar-
ragunijiet hemmhekk moghtija talab lil din il-Qorti sabiex: “tirriforma s-
sentenza appellata, billi tikkonfermaha fejn astejniet milli tiehu konjizzjoni

tat-talbiet indikati fis-sentenza, u tirrevokaha ghall-kumplament”,

6. Bi tweg@iba mressqa fis-27 ta’ Mejju 2021, |-attri¢i appellata spjegat
ghalfejn kull aggravju tal-konvenut appellant ma kienx siewi, u fuq is-
sahha tar-ragunijiet kollha li gew moghtija minnha, talbet lil din il-Qorti
sabiex: ‘“tichad [-appell interpost mill-intimat filwaqt li tikkonferma s-

sentenza appellata”,

7. Wara |i din il-Qorti rat l|-atti kollha tal-kawza kif ukoll gieset is-
sottomissjonijiet verbali li saru mill-avukati tal-partijiet waqt is-seduta tas-

6 ta’ Dicembru 2022, din il-Qorti sejra issa tghaddi biex tiddeciedi dan I-

appell;

Ikkunsidrat:

8. Permezz ta’ dawn il-proceduri, I-attrici appellata ged ftfittex lill-
konvenut appellant sabiex iwettaq dak li wieghda fil-konvenju datat 20 ta’

Dicembru 2017, u ¢joé biex jittrasferilha I-immobbli mertu ta’ dak il-
konveniju, li in¢identalment hija wkoll ir-residenza tal-istess konvenut. Ir-
raguni ewlenija li fuq is-sahha taghha I-konvenut ged jistrieh biex ma
jersagx ghall-att finali hija msejsa fuq dak li hemm imnizzel fi klawsola
8.1(d) tal-konvenju u fuq il-fatt li I-perit tal-attri¢i stess sab li s-sogfa tal-
fond mertu tal-konvenju huma milquta minn hsarat strutturali. Ghalkemm
[-attrici targumenta li |-klawsola li fugha qed jistrieh il-konvenut giet
imnizzla ghall-benefi¢¢ju taghha biss, u b’hekk ghandha dritt li tirrinunzja
ghaliha unilateralment; min-naha |-ohra, l-appellant gieghed jargumenta
li dik ir-rinunzja twassal ghall-bdil fil-kondizzjonijiet tal-konvenju li taht
piena ta’ nullita ghandhom jigu registrati bil-miktub u taht il-firma taz-zewg
partijiet. Jargumenta wkoll li kull bidla fil-kundizzjonijiet ta’ konvenju
ghandha tigi registrata mal-Kummissarju tat-Taxxi u dan ukoll taht is-

sanzjoni ta’ nullita;

9. Peress li [-appellant ma jidhirlux Ii I-Ewwel Qorti kellha tagbel mal-
argumenti tal-attri¢i, I-appellant issa qieghed jattakka d-decizjoni tal-
Ewwel Qorti fuq is-sahha ta’ erba’ aggraviji li ser ikunu ged jigu migbura

fil-gosor u wara trattati lkoll flimkien;

10. Fl-ewwel aggravju, l-appellant jilmenta li I-Ewwel Qorti lagghet |-

ewwel talba tal-attrici sabiex ‘isir kollox skont il-konvenju originali’, u dan

b’kontradizzjoni mal-fatti esposti fl-istess sentenza. Jghid li la fit-talbiet

tal-attri¢i u wisq angas fil-parti dispozittiva tas-sentenza ma hemm xi
referenza ghall-fatt li I-kompratur kellu xi kundizzjoni favur tieghu li seta’
jwarrabha. L-appellant jilmenta wkoll li fil-konvenju ma hemm xejn
imnizzel li |-attri¢i kienet jew ahjar setghet tirrinunzja ghal xi dritt fil-vesti

taghha bhala xerrejja;

11. Fittieni_aggravju l-appellant imbaghad jikkritika bl-ahrax lill-

Ewwel Qorti ghaliex gieset li t-tieni eccezzjoni tieghu kienet nieqsa minn
kull ‘logika legali’. F’dan il-kuntest, |-appellant jinsisti li skont |-Artikolu
1233 tal-Kap. 16, kwalunkwe bidla fil-konvenju kellha, taht piena ta’
nullita, issir bi skrittura ohra li tkun iffirmata miz-zewg partijiet. Jghid li ma
saret |-ebda emenda b’din il-forma, u b’hekk ‘it-thassir u I-bdil ma sarx

skont dak li tghid il-ligi’;

12. Fit-tielet aggravju l-appellant imbaghad jghid I-Ewwel Qorti ma

kellhiex twarrab ir-raba’ e¢cezzjoni minghajr biss ma danhlet fil-kwistjoni i
giet imgajma minnu. Jargumenta li s-sentenzi ghandhom ikunu motivati
u dak li ghamlet I-Ewwel Qorti ma kienx legali. Filwaqt li jerga’ jaghmel
referenza ghall-argumenti li gajjem quddiem |I-Ewwel Qorti, jghid li [-Qorti
ma tistax taghlaq ghajnejha ghal-ligijiet fiskali. F’dan ir-rigward, jirreferi
ghall-Kap 364 tal-Ligijiet ta’ Malta u jghid li korrezzjoni fkonvenju
ghandha tkun notifikata lill-Kummissarju tat-Taxxi, u fin-nuggas dan

iwassal ghan-nullita tal-konvenju. Fuq is-sahha ta’ dan kollu, jargumenta

li kemme-il darba ma jigux osservati I-kundizzjonijiet tal-konvenju allura

hemm kwistjoni ohra ta’ nullita;

13. Fir-raba’ _aggravju u I|-ahhar aggravju, l-appellant imbaghad

igangal dubju dwar jekk il-kundizzjoni fi klawsola 8.1(d) tal-konvenju kinitx
tassew favur I-attri¢i biss, u jargumenta li hekk kif I-attrici baghtet perit li
sab id-difetti strutturali din kienet impli¢itament ged tghidlu li riedet tinhall
mill-konvenju. Jghid li minhabba f’hekk I-attrici ma setghetx wara ‘tbiddel

il-hsieb’ u tinsisti li takkwista I-proprjeta xorta wahda;

14. Megqjusa l-argumenti kollha tal-appellant, din il-Qorti hija tal-fehma
li I-aggravji kollha tal-appellant geghdin b’xi mod jew iehor iduru ma’ zewq
kwestjonijiet principali u ¢joe: (i) dwar jekk klawsola 8.1(d) tal-konvenju
hijiex wahda favur |-attriCi biss jew inkella favur iz-zewq partijiet; u (ii) jekk
[-attri¢i appellata ghandhiex id-dritt li unilateralment tirrinunzja ghal dak li
gie mnizzel fi klawsola 8.1(d), u tiddeciedi li tixtri I-fond fl-istat li huwa llum,
u dan bla ma tkun ged tbiddel jew tvarja |-kundizzjonijiet tal-konvenju

datat 20 ta’ Dicembru 2017;

15. ll-klawsola 8.1(d) li minnha tnisslet din il-kwestjoni kollha, tagra

hekk: -

“8.1. Oltre dak naxxenti mill-Ligi u I-klawsoli |-ohra ta’ dan il-Ftehim, |-
obbligu tax-Xerrejja li tidher fuq il-Kuntratt ta’ Bejgh huwa
soggett ghas-segwenti kundizzjonijiet stipulati favur ix-Xerrejja:

(d) jekk il-Perit mgabbad mix-Xerrejja jiddikjara li hemm difetti
strutturali fil-Proprjeta’

u fkaz li xi wahda minn dawn il-kondizzjonijiet ma tigix sodisfatta jew
fin-nuqqas ta’ xi wahda minn dawn il-kondizzjonijiet, ix-Xerrejja
ghandha dritt li tirtira u tinhall minn dan il-Ftehim u ma tersagx
ghall-Kuntratt ta’ Bejgh minghajr ma tinkorri ebda telf jew penali u
jkolla d-dritt ghall-hlas lura tad-Depozitu;”* (enfasi mizjuda mill-Qorti)

16. Bhall-Ewwel Qorti din il-Qorti tqis li din il-klawsola giet stipulata
ghall-beneficéju tal-attri¢i appellata biss, u xejn aktar. Apparti li I-partijiet
specifikaw li din I-kundizzjoni giet “[s]tipulata favur ix-[x]erreja”, il-
partijiet gablu wkoll li jekk xi wahda mill-kundizzjonijiet li gew imnizzla f dik
il-klawsola javveraw ruhhom, allura “x-[x]errejja ghandha dritt li tirtira

u tinhall minn dan il-ftehim u ma tersaqx ghall-Kuntratt ta’ Bejgh”;

17. F’dan il-kuntest, il-Qorti rat ukoll ix-xhieda tan-Nutar Pierre Attard li
kien |-istess nutar li abbozza I-konveniju, u li fis-seduta tal-10 ta’ Dicembru
2018 spjega li din il-klawsola giet specifikament imdahhla ghar-raguni li I-
fond kien ser jigi mibjugh fi stat ta’ tale quale, u minhabba fhekk, is-Sur
Peresso, li jigi d-direttur tal-kumpanija attri¢i, ried li fkaz li jinstabu difetti

strutturali, huwa jkollu “dritt ma jixtrix” ;?

1 Ara ‘Dok A, Fol 8-9.
2 Ara traskrizzjoni ta’ xhieda tan-Nutar Pierre Attard, moghtija waqt is-seduta tal-10 ta’ Dicembru
2018, fol 100 tergo.

18. Meqjus li I-kliem li gie wzat fi klawsola 8.1 tal-konvenju mhux biss
huwa ¢ar hafna, izda wkoll jagbel mar-ratio li gie spjegat min-nutar li kiteb
il-konvenju, din il-Qorti ma tarax |li m’ghandhiex toqghod fuq dak li gie
mnizzel f'din il-klawsola. (Ara f'dan is-sens l-artikolu 1002 tal-Kap. 16 tal-
Ligijiet ta’ Malta, flimkien mal-gurisprudenza riferuta fis-sentenza fl-
ismijiet ta’ Emanuel Agius et v. Saviour Agius et. de¢iza minn din il-

Qorti fis-27 ta’ Frar 2015);2

19. Ghalkemm il-konvenju in kwestjoni huwa tassew wiehed bilaterali
ghaliex fih hemm kemm weghda ta’ xiri min-naha tal-appellata kif ukoll
weghda ta’ bejgh min-naha tal-appellant, tali konvenju xorta wahda jibqa’
I-frott ta’ Zzewd promessi unilaterali li ghalkemm relatati ma’ xulxin huma
fl-istess waqt distinti. (Ara fdan is-sens is-sentenza fl-ismijiet ta’ Bertu
Bonnici v Pawlu Cilia et., de¢iza mill-Qorti tal-Appell Kummeréjali fis-6
ta’ April, 1993).4 Dan kollu jwassal biex dak li jghodd ghall-wahda mill-
weghdiet, mhux bilfors jghodd ghall-weghda |-ohra. Fil-kaz tal-lum, il-
kliem li gie wzat fi klawsola 8.1(d), jghodd biss ghall-weghda ta’ xiri min-
naha tal-attri¢i, u bla ebda tigbid ta’ immaginazzjoni ma jista’ jitgies i

jghodd ukoll ghall-weghda ta’ bejgh tal-appellant;

3 App. Civ. Nru 37/2009/1.
4 Kollez. Vol. LXXVII, 11, ii, 117.

20. Galadarba din il-Qorti ged tikkonkludi li d-dispozizzjonijiet tal-
klawsola 8.1(d) saru biss favur I-attrici appellata bhala xerrejja
prospettiva, allura din il-Qorti tagbel ukoll mal-Ewwel Qorti li I-appellant
bhala bejjiegh prospettiv ma jistax jirrifjuta milli jersaq fuq I-att finali u dan
ghal xi wahda mir-ragunijiet li gew imnizzla fdik il-klawsola. F’dan ir-
rigward jghodd tajjeb dak li ntqal minn din il-Qorti fis-sentenza fl-ismijiet
ta’ [-Perit Anthony Stivala et. v. Gerald De Trafford, de¢iza minn fil-25
ta’ Frar 2000, u li fiha gie mtenni li: “parti f kuntratt ma tistax, biex tinhall
minn obbligazzjoni kuntrattwali, tingeda bil-fatt i ma sehhewx
kondizzjonijiet li kienu stipulati biss fl-interess tal-parti I-ohra meta I-patrti
I-ohra tkun trid li xorta taghti effett ghall-ftehim, ukoll minghayjr il-benefi¢cju
tas-sehh tal-kondizzjonijiet stipulati favur taghha. Din hija interpretazzjoni
tal-ftehim tal-partijiet u tohrog mill-artikolu 1057 tal-Kodic¢i Civili...II-
partijiet ma jistghux jitqiesu li kellhom mohhhom Ii kondizzjoni stipulata
fl-interess ta’ parti tintuza kontra dik il-parti. Din |-interpretazzjoni biss hija
kompatibbli mal-bona fides li jrid I-Art 993 tal-Kodici Civili fl-esekuzzjoni
tal-kuntratti”. Tali pozizzjoni hija wkoll riflessa fghadd ta’ sentenzi ohra
fosthom dawk fl-ismijiet ta’ Paul Scicluna v. L-Eéc¢ellenza Tieghu
Mons. Nikol Cauchi, Isqof ta’ Ghawdex et. deciza minn din il-Qorti fil-
31 ta’ Mejju 2004;°> Paul Pisani pro. et. noe. v. Maurice Borg et. deciza
mill-Qorti tal-Magistrati (Gurisdizzjoni Superjuri) Ghawdex, fis-27 ta’

Ottubru 2009;®* u Chain Services Limited v. Leo u Inez konjugi

5 App. Civ. Nru 224/1997/1.
6 Cit. Nru. 52/2006AE.

Micallef, deciza mill-Prim’Awla tal-Qorti Civili fil-11 ta’ Gunju 2012 u

kkonfermata fl-appell fis-27 ta’ Jannar 2017;’

21. Fid-dawl ta’ dawn i¢-¢irkostanzi, din il-Qorti tagbel ukoll mal-ewwel
Qorti li I-attri¢ci appellata, bhala dik il-parti li favuriha giet stipulata I-
kundizzjoni fi klawsola 8.1(d) tal-konvenju, kellha I-jedd li tirrinunzja ghad-
dritt Ii gie mnizzel fdik il-klawsola u minflok taghzel li tinhall mill-konvenju,
tinsisti li jsir it-trasferiment, anke jekk irrizulta li I-proprjeta hija milquta

minn difetti strutturali;

22. Fil-fehma tal-Qorti, mill-atti jirrizulta li |-pozizzjoni tal-attriCi
appellata kienet wahda konsistenti, b’'tali mod li fl-ebda stadju ma wriet li
riedet tinhall mill-weghda tax-xiri, u dan anke wara li nstabu d-difetti
strutturali fis-sogfa. Dak li tenna Emanuel Peresso fl-affidavit tieghu,®
mhux biss huwa kkorroborat mill-kopja tal-ittra risponsiva li giet mibghuta
mill-avukat tal-attrici fid-29 ta’ Marzu 2018,° izda wkoll mix-xhieda tan-
Nutar Pierre Attard,° kif ukoll mill-kontroezami tal-appellant stess li sar
wagqt is-seduta tal-10 ta’ Marzu 2020.1! Din il-Qorti ma tistax ghalhekk
tagbel mal-appellant li hekk kif l-appellata baghtet il-perit taghha biex

jispezzjona l-istruttura tal-fond u dan sab id-difetti strutturali, allura dan

7 Rik. Nru 367/2009JRM.

8 Ara affidavit ta’ Emanuel Pereso, ‘Dok EP’, fol. 26-27.
° Ara ‘Dok C’, fol 12.

10 Fol. 100 tergo.

11 Fol. 138 tergo.

kien ifisser li I-appellata riedet tinhall mill-konvenju, u b’hekk ma setghetx

tinsisti li tixtri I-fond fl-istat li kien;

23. Din il-Qorti langas ma tagbel mal-appellant li biex I-attri¢i setghet
tinsisti li jsir it-trasferiment, il-konvenju kellu jigi miktub b’tali mod li jigi
specifikament imnizzel li I-attri¢i kellha d-dritt li tirrinunzja ghal dak i gie
mnizzel fparagrafu (b) ta’ klawsola 8.1, jew inkella li kellha I-ghazla i
tidher fuq I-att finali anke jekk jigu misjuba difetti strutturali. Fil-fehma tal-
Qorti, il-kliem li gie wzat fi klawsola 8.1 tal-konvenju huwa ¢ar u wiesgha
bizzejjed li jaghmilha possibbli lill-attrici li tinsisti fuq it-trasferiment tal-

proprjeta, anke f'kaz li jinstabu difetti strutturali;

24. Marbut sfig ma’ dan, din il-Qorti langas ma ssib li l-appellant
ghandu ragun meta jargumenta li hekk kif I-attri¢i rrinunzjat ghad-dritt i
tirtira mill-konvenju u ghazlet li tixtri I-fond fl-istat li hu u ¢joe bid-difetti
strutturali fis-saqaf, allura din kienet geghda b’xi mod jew iehor ‘tbiddel’
jew inkella ‘thassar’ xi kundizzjonijiet tal-konvenju. Fil-fehma tal-Qorti,
dak li ghamlet I-attri¢i huwa biss li rrinunzjat ghall-kondizzjoni |i saret
unikament favur taghha, u gaghda bhal din ma tistax titqabbel ma’ kaz
fejn parti tibdel il-kundizzjonijiet miftehmin fl-att tal-konvenju. (Ara fdan

is-sens is-sentenza fl-ismijiet ta’ Olive Gardens Investments Limited v.

Maria Carmela Grech, deciza mill-Prim’Awla tal-Qorti Civili, fid-29 ta’

April 2010);*?

25. Wara kollox, kienu |-partijiet stess Ii fi klawsola 4.1 tal-konvenju,
gablu li: “4.1. ll-Proprjeta ser tinbiegh u tinxtara tale quale fl-istat u |-
kondizzjoni li tinsab fiha [lum”.1® Dak li ged tinsisti dwaru I-attri¢i huwa
proprju li I-proprjeta tigi mibjugha lilha fl-istat li tinsab fiha, inkluz bid-difetti
strutturali, u ghaldagstant, dak li ged titlob zgur li ma jistax jitqies li jmur
lil hemm mill-kundizzjonijiet originarjament imnizzla fil-konvenju. L-att
finali ghalhekk jista’ jsir bl-istess kundizzjonijiet tal-konvenju originali, u
b’hekk din il-Qorti langas ma tista’ tagbel mal-appellant li hemm xi

kontradizzjoni fis-sentenza tal-Ewwel Qorti;

26. Fid-dawl ta’ dawn il-kunsiderazzjonijiet, din il-Qorti hija ghalhekk

tal-fehma li |I-ewwel, it-tieni, u r-raba’ aggravji m’humiex misthoqga, u

b’hekk ged tichadhom fis-shih taghhom;

27. Jifdal biss it-tielet aggravju li huwa dwar id-decizjoni tal-Ewwel

Qorti safejn ¢ahdet ir-raba’ ec¢ezzjoni tal-appellant li taqra hekk: “/lli d-
Dipartiment tat-Taxxi Interni qatt ma gie nfurmat bl-ebda emenda tal-

konvenju stipulat, fiz-zmien utli. Qabel skada I-istess konvenju”. Fil-

12 Git. Nru 440/2008JRM, (mhux appellata).
B Fol. 7.

fehma tal-Qorti, dan l|-aggravju huwa wkoll bbazat fuq il-premessa
zbaljata li bir-rinunzja tad-dritt kif imnizzel fi klawsola 8.1(d) tal-konveniju,
[-attri¢i kienet b’xi mod jew iehor ged tbiddel jew thassar xi kundizzjonijiet
tal-konvenju originali tal-20 ta’ Dicembru 2017. Din il-Qorti rat li fis-seduta
tal-11 ta’ Ottubru 2019, in-Nutar Pierre Attard, ikkonferma li sa dakinhar
ma kienet saret |-ebda emenda jew korrezzjoni fil-konvenju originali.4
Galadarba ma saret |-ebda emenda fil-konvenju originali, u I-konvenju
originali gie notifikat lill-Kkummissarju tat-Taxxi,*® allura I-formalitajiet
mitluba mill-Kap. 364 gew sodisfatti u b’hekk l-appellant ma jistax

jippretendi li I-Ewwel Qorti kellha tilga’ r-raba’ e¢¢ezzjoni;

28. It-tielet aggravju gieghed ghalhekk jigi wkoll respint u b’hekk I-

appell ged jigi michud fis-shih tieghu;

29. Filwaqt li s-sentenza tal-Ewwel Qorti hija ghalhekk tajba u gusta
fis-shih taghha, ghall-finijiet ta’ kjarezza, din il-Qorti thossha fid-dmir i
tissenjala li fil-parti dispozittiva tas-sentenza hemm Zzball minuri fis-sens
li f'dik il-parti fejn I-Ewwel Qorti qalet “Tilqa’ it-tielet talba”, dik il-frazi trid
tinftiehem u tingara li I-Qorti ged “Tilqa’ it-tieni talba”. Fil-fehma tal-Qorti
tali zball huwa dovut biss ghall-lapsus calami u dan ghaliex mhux biss li

fil-paragrafu ta’ wara I-Qorti qalet Ii ged tastjeni milli tiehu konjizzjoni tat-

14 Fol. 131.
15 Ara ‘Dok TX1’ li gie prezentat minn Neville Busuttil waqt is-seduta tal-10 ta’ Dicembru 2018,
fol. 85 et. seq.

tielet, ir-raba’ u I-hames talbiet, izda wkoll ghaliex f'dik il-parti fejn hemm
dak il-lapsus, il-Qorti prattikament ghamlet dak li gie mitlub fit-tieni talba
tar-rikors mahluf u dan billi hatret nutar u kuratur kif ukoll iffissat data
ghall-publikazzjoni tal-att finali. Fid-dawl ta’ dan, din il-Qorti ser tkun
ghalhekk ged tikkonferma s-sentenza tal-Ewwel Qorti fis-shih taghha,
salv ghal dik il-parti tad-decide fejn hemm imnizzel “Tilqa’ t-tielet talba”, li

trid tingara “Tilqa’ t-tieni talba™,

Decide

Ghal dawn ir-ragunijiet, din il-Qorti taqta’ u tiddeciedi billi tichad |-appell
u b’hekk tikkonferma s-sentenza moghtija mill-Prim’Awla tal-Qorti Civili
fl-1 ta’ Marzu 2022, fil-kawza fl-ismijiet premessi, u dan fis-shih taghha,
salv ghal dik il-parti tad-decide fejn hemm imnizzla |-frazi “Tilqa’ t-tielet

talba”, li ghandha tinftiehem “Tilqa’ t-tieni talba”.

lI-Qorti qeghda ghalhekk tordna lin-Nutar Dr. Pierre Attard, sabiex
jippubblika I-att finali, li ghandu jsir fit-tieni sular hdejn il-Kamra tal-
Avukati, gewwa |-binja tal-Qrati tal-Gustizzja fil-Belt Valletta, nhar il-
Gimgha 19 ta’ Mejju, 2023 fl-10:00am. Il-Qorti geghda wkoll tikkonferma
I-hatra ta’ Dr. Richard Sladden bhala kuratur u dan sabiex jidher ghall-

konvenut fkaz li dan tal-ahhar jonqos milli jidher ghall-att finali.

L-ispejjez kollha marbuta ma’ dan I-appell ghandhom jigu mhallsa kollha

mill-appellant, filwaqt li I-bgija tal-ispejjez jibgghu hekk kif decizi mill-

Ewwel Qorti.

Mark Chetcuti
Prim Imhallef

Deputat Registratur
ar

Joseph R. Micallef
Imhallef

Tonio Mallia
Imhallef

